
ABSTRAK

Kajian ini bertujuan untuk mengkaji hubungan antara karakter ketua pasukan
dengan kepercayaan anggota pasukan di Kementerian Perdagangan Dalam
Negeri ban Hal Ehwal Pengguna (KPDNKK). Kajian ini juga melihat sejauhmana
varian kebolehan, kebaikan hati dan integriti ketua pasukan mempengaruhi
kepercayaan anggota pasukan di KPDNKK. Sebanyak 392 borang soal selidik
telah diedarkan dan sejumlah 207 borang berjaya dikutip. Data ini telah dianalisis
menggunakan “Statistical Package for Social Science” (SPSS) Versi 15.0.
Analisis ujian korelasi pearson menunjukkan ketiga-tiga faktor karakter ketua
pasukan iaitu kebolehan, kebaikan hati dan integriti mempunyai hubungan yang
signifikan dan positif dengan kepercayaan anggota pasukan. Manakala analisis
regresi berganda pula menunjukkan hanya kebaikan hati dan integriti sahaja
secara signifikan mempengaruhi kepercayaan anggota pasukan. Ujian ANOVA
yang dijalankan mendapati tiada perbezaan antara faktor demografi dengan
kepercayaan anggota. Oleh itu, pihak pengurusan KPDNKK hendaklah
menumpukan kepada faktor kebaikan hati dan integriti bagi meningkatkan

kepercayaan anggota.

ABSTRACT

The purpose of this study is to investigate the correlation between team leaders
character and trust among the team members of the Enforcement Division of the
Ministry of Domestic Trade, Co-operatives and Consumerism Malaysia
(MDTCC). This study also aimed at determining whether ability, benevolence and
integrity predict the variance in trust among the team members in MDTCC. Out
of 392 questionnaires distributed, a total of 207 questionnaires were returned.
The data was analyzed using “Statistical Package for Social Science” (SPSS)
version 15. Analysis using pearson correlation indicates that all three factors in
team leaders character have significant, positive correlation with team members’
frust in the leader. In addition, multiple regression analysis shows that only
benevolence and integrity significantly can influence team members trust.
Analysis using ANOVA shows that no diffrences between demografic factor with
team members trust. Therefore, MDTCC should stress on benevolence and

integrity in order to enhance trust among their staff.

1.1

BAB SATU

LATAR BELAKANG KAJIAN

PENGENALAN

Kepercayaan amat penting dalam kumpulan atau pasukan, pada hari ini
hampir setiap kehidupan memerlukan kita sentiasa saling percaya dan
mempercayai antara satu sama lain. Di dalam organisasi kepercayaan
amat mustahak kerana organisasi dijalankan atas dasar saling percaya
mempercayai untuk memastikan segala kerja dan tugas yang dirancang
dapat dilaksanakan dengan baik. Sikap saling percaya mempercayai di
antara majikan dan pekerja akan timbul jika mereka mempunyai sifat
berbaik sangka. Sebagai contoh, pekerja tidak berasa ragu terhadap
ketuanya apabila sesuatu polisi di rangka untuk melicinkan pentadbiran

organisasi.

Jesteru itu ia memerlukan setiap seorang berperanan dalam
melaksanakan tugas masing-masing, setelah mendapat arahan dari
ketua. Oleh itu pemimpin perlulah menjadi contoh dan ikutan serta boleh
dipercayai sebelum anggota melaksanakan arahannya. Menurut Mayer,
Davis dan Schoolman (1995) kepercayaan adalah perkara penting yang
tidak boleh diketepikan daiam kontek institusi sosial, ini termasuklah

interaksi diantara pekerja dan pengurus.

